
একেতো বিমল রূপ মুনি-মন রসে,

সুখের পীযুষ তায়,

দ্বিগুণ শোভা বাড়ায়,

কনক প্রতিমা যেন রসান পরশে!



দশনে অধর খানি ঈষদ দংশিয়া,

সুধামাখা হাসি হেসে

ভুবন মোহন বেশে,

ধরিল পতির গলা সোহাগ করিয়া।



কত যে আনন্দ রসে ললিতের মন,

সুখে দিতেছে সাঁতার,

পরি সে প্রেমের হার,

যে হার করিয়া ছিল বিরহে ছেদন!



ভুবন ভামিনী নারী গুণবতী হলে,—

যে সুখ পতির মনে

উপজে রে ক্ষণে ক্ষণে,—

রসিক প্রেমিক হলে রসে যায় গলে।

		 এই পাতা শেষ সম্পাদিত হয়েছে ১৫:৫১টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

